
СҚУ-дың оқытушысы.

Білмнен қымбат қазына жоқ
“Студенттің міндеті - оқу”
("Soltustik Qazagstan"
газеті, 16 маусым)
Облыстық “ Soltustik Qazagstan ” газетінің 16 маусым кунгі санында жас тілші Диас Аяганның “Студенттің міндеті - оқу" атты мақаласы жарық көрді. Автор бүгінгі күні өте өзекті саналатын тақырыпты көтерген екен. Жастарымыздың жұмыс іздеп, оқуды ұмытуы қоғамды толғандырып отыр.

Білім - ең қымбат қазына. Сол себепті ол қашан да бірінші орында тұруы керек. Уақытша жұмыс пен оған төленетін азғантай жалақы ешқашан да студенттің алатын білімінен биік болмауы тиіс. Ұстаз ретінде байқағаным, қосымша жұмыс істейтін сту- денттердің үлгерімі жоғары болмайды. Олардың сабақтан сұрануы, дәрістерге қатыспауы жиілейді. Бұл баланың ата-анасын да ұайымға салады. Жұмысына алаңдап жүретін сту- денттің сабаққа деген ынта-ықыласының да бәсеңдейтіні айдан анық.
Ақылы топта оқитын студенттердің көбінің жағдайы белгілі. Олардың дені қосымша жұмыс істеуге мәжбүр. Өз басым грант иегері бола тұрып, жұмыс істейтін студенттерді мүлде түсінбеймін. Мейрамхана, дәмхана жағалап, даяшы болып жүргендердің арасында жоғарылатылған, тіпті, президенттік шәкіртақы иегерлері де бар. Мемлекетіміз білім алушыға шәкіртақыны алаңсыз оқуы үшін төлейді емес пе? Сол ақшаға кітап сатып алып, білімін жетілдіріп жүргендер сирек.
Бұл жағдайға бір жағынан ата- аналар да жауапты. Студент қанша ересек, жеке тұлға десек те, оған үлкендердің қолдауы мен ақылы керек. Мүмкіндік болса үйдегілердің балаларына қаржылай көмек бергені дұрыс. Сонымен қатар оларға тиісті бақылау жасау маңызды. Кейбір ата- аналар өз балаларының жұмыс істей- тінінен бейхабар болуы да мүмкін. Қиындықтар мен қызыққа толы үлкен өмірде студент өз жолынан адасып кетпеуі^шін үлкендердің қолдауы мен кеңесі аса қажет.
Біз де студент болдық. Төрт жыл өмірімізді университет қабырғасында өткіздік. Ол кезде оқуға деген талап қатаң болатын. Студенттер қолы қалт етсе кітапханаға асығатын. Әсіресе, емтихан уақытында күндіз-түні сабақ оқудан босамайтынбыз. Сол білімпаз буынның арасынан қаншама белгілі тұлғалар, ғалымдар мен білікті басшылар шыққанын өзімнің шәкірт- теріме үнемі айтып отырамын. Қазір оқудан бұрын ақшаны ойлап тұратын жастарды көріп олардың болашақта қандай маман боларын болжаудың өзіқиын.
Бұрын оқушы үшін мұғалімін тойда кездестіріп қалу деген үлкен қорқы- ныш болатын. Ал қазір өзім той-дома- лаққа бара қалсам даяшы, әнші, биші болып жүрген шәкірттерімді жиі ұшы- ратамын. Бұл істері үшін қысылып жатқан олар жоқ. Керісінше, қосымша қаржы тауып, еркін өмір сүргендіктен бойларында өздеріне деген сенім- ділік пен мақтаныш басым сияқты.
Кей жұмыс берушілер қалаға жаңа келген жас баланы құрығына түсіріп, мардымсыз ақыға жұмыс істеткізеді немесе мүлде сан соқтырып кетеді. Жұмысқа бар уақыты мен күшін жұмсаған студенттің алданған сәттегі жай-күйін елестетіп көріңізші. Ондай жастар уайымға салынып, ештеңеге көңіл бөлмей қояды. Осылайша сағы сынғандардың екінші рет талпыныс жасап, жетістікке жетуге деген ынта- сы су сепкендей басылып қалуы мүм- кін. Ресми жұмыс істемегендіктен, олардың құқығы да қорғалмай қа- лады. Егер осындай жастар жұмыс орнында зардап шегіп, жарақат алса, оған кім жауап бермек?
Жастарымыз жұмыс іздеп сандал- мау үшін университеттер де олардың бос уақытын барынша тиімді ұйым- дастыруға тырысу керек деп ойлай- мын. Меніңше, әр жоғары оқу орнын- да студенттерге арналған шығарма- шылық үйірмелер мен түрлі бағытта- ғы ұйымдар болуы тиіс. Бұл олардың жан-жақты дамып, жетістікке жетуіне себеп болар еді. Оқытушы ретінде мұндай студенттердің оқу үлгерімі де жоғары болатынын байқап жүрмін. Студент үшін өз бойындағы дарынын жетілдіру - даяшылықган гөрі әлде- қайда тиімді іс. Сонымен қатар бұл қоғамға да пайдасын тигізер бастама болареді.

